
 

 

 

Розалия Егоровна Анисимова – Талбаана 

Эдьиий  

Эдьиий мэлдьи эн таскар 

Көрөр, истэр бүөбэйдиир. 

Сылаас истиҥ сыһыанынан 

Сүрэххин, дууһаҕын сылытар. 

 

Сүбэлээн, амалааан сэрэтэн 

Үтүөҕэ, кэрэҕэ угуйар. 

Эйиигин харыстаан, арчылаан 

Үлэҕэ, олоххо үөрэтэр. 

 

Сыыһаҕын, халтыгын өйдөтөр, 

Үөрүүгүн – көтүүгүн үллэстэр, 

Мунчаарар кэмҥэр өйөһөр 

Эрэллээх доҕоруҥ – эдиийиҥ. 

14.03.2019. Дьокуускай 

 

Дьүөгэлэрбэр  

Күүтүүлээх сайыммыт дьэ кэллэ, 

Күн уота күлүмнүү күндээрдэ, 

Кэриигэ кэҕэбит чоргуйда, 

Кэрэ кэм кэлбитин кэпсээтэ. 

 

Күн уотун сылааһын билинэн 

Күөх оппут күөгэйэ тылынна, 

Сир дойду барахсан уһуктан 

Сиэдэрэй сибэкки тэлгэннэ. 

 

Кырыйдыбыт, ыарыйдыбыт диэбэккэ 

Кыргыттар, сэргэхтик туттуоҕуҥ, 

Сибэккинэн симэммит сыһыыга, 

Сиэттиһэн сэгэччи хаамыаҕыҥ 

10.06.2020. Хомустаах 



 


